
ABSTRAK

Projek penyelidikan ini adalah untuk menghasilkan rekabentuk untuk pelantar
pembersihan komponen berat dan seterusnya membina rekabentuk yang telah
dihasilkan. Proses merekabentuk pelantar pembersihan ini dilakukan dengan membuat
penyelidikan terlebih dahulu terhadap rekabentuk yang bersesuaian sebelum ianya
dihasilkan bagi memberikan rekabentuk yang sempurna untuk melakukan pembersihan
untuk komponen yang berat.

Kerja-kerja merekabentuk dimulakan dengan melakukan seberapa banyak
lakaran bagi mendapatkan variasi di dalam merekabentuk pelantar pembersihan tersebut.
Proses yang seterusnya pula adalah dengan membuat lukisan semula menggunakan
perisian seperti Catia dan SolidWorks. Setelah rekabentuk yang diinginkan telah siap
dilukis, proses yang seterusnya adalah dengan membuat analisis terhadap pam bagi
memilih pam yang bersesuaian untuk di jadikan sebagai sistem pengepaman yang
utama. Setiap spesifikasi yang di ingini untuk pam seperti kadar alir, kuasa kuda, dan
jenis pam telah disenarai pendekkan spesifikasinya untuk dijadikan sebagai sistem
pengepaman utama untuk pelantar pembersihan komponen berat ini. Pam di analisis
dengan membuat pengiraan bagi mengetahui kecekapan pam. Setelah mengenalpasti
kemampuan pam yang telah dibuat, barulah kerja-kerja fabrikasi dapat diteruskan.
Proses-proses yang akan terlibat di dalam fabrikasi adalah dari melukis, menanda,
memotong, mengimpal dan akhir sekali adalah membuat pengemasan pada rekabentuk
yang telah dibuat. Setelah siap difabrikasi, peralatan asas seperti penapis, kepala paip
dan pam motor elektrik pula akan diperlengkapkan pada sistem pelantar pembersihan

tersebut.

Sebagai keputusannya, pelantar pembersihan ini akan dapat membantu lagi
kerja-kerja pembersihan yang di lakukan di bengkel.

ABSTRACT

This research is to produce the design for heavy component washbench and then
fabricate the design that has been create. The process to design this washbench has been
done by do the research for suitable design first before it can be produce to make a
perfect design to do cleaning for the heavy component.

The design works started by do many of sketches to get the various of design the
washbench. The next process is to make the drawing again by using softwares like
CATIA and Solidworks. After finish the drawing, the next process is to do the analysis
towards pump for select the right pump to make it as the main pumping system. Every
specification that we need by pump such as flow rate, horse power, and types of pump
must be short listed to it as main pumping system for this Heavy Component
Washbench. The pump is being analyzed by doing the calculation to know the pump
efficiency. After knowing the performance of the pump, then the fabrication process can
be proceed. The process that involved in the fabrication process is from drawing details,
marking, cutting, welding and the last things is to do the finishing process for the design
that has been fabricate. After finish fabricate, installed the basic equipment such as filter,

faucet and pump electric motor will be installed to the system of washbench.

As conclusion, this Heavy Component Washbench will give more helpful to the
cleaning works that need to be done at the workshops.

Kelajuan rotor
Kapasiti kadar alir
Pecutan graviti
Turus
Kelajuan pendesak pada hujung vane ( vane tip )
Komponen tangential bagi V>
Pecutan graviti
Kelajuan dimensi khusus
Halaju meridion
Fungsi nisbah hujung #ub
Diameter hub
Diameter shroud
Kadar aliran isipadu pada bendalir yang bocor
Sudut antara W; dengan U,
Diameter hujung pendesak.
Diameter shroud.

Isipadu Maksimum dan minimum bagi Tangki

SSU

DEFINISI
Kecekapan hidraulik.
Sudut antara W; dengan U
Sudut antara W5 dengan U,.
Bilangan bilah di pendesak

Nilai kecekapan isipadu
Pekali aliran, (flow coefficient)

DEFINISI
Seconds Saybolt Universal
Gallons per minute
Gallons per hour

Horse power

Xvii

OBJEKTIF

Berikut adalah objektif untuk membuat dan merekabentuk projek ini :-

e Merekabentuk pelantar pelantar pembersihan komponen berat.

e Menganalisis sistem yang direkabentuk

SKOP

Berikut adalah skop untuk membuat dan merekabentuk projek ini :-

e Lakaran yang telah dijana akan dilukis dengan menggunakan perisian seperti
Catia ataupun SolidWorks.

e Menganalisa spesifikasi rekabentuk, pam dan alatan yang hendak diguna dalam
rekabentuk.

e Membina rekabentuk pelantar pembersihan.

BAB 1

PENGENALAN

Pelantar pembersihan

Pelantar pembersihan adalah satu produk yang dijadikan sebagai satu tempat atau
pelantar untuk melakukan kerja-kerja pembersihan di dalam bengkel yang mana pelantar
pembersihan untuk mencuci bahagian atau komponen mekanikal di sebut sebagai alat
pembersihan yang terdiri di dalam gabungan yang boleh menerima bahagian atau
komponen untuk ditempatkannya di atas takungan untuk dicuci dengan cecair
pembersih. Dengan adanya pelantar pembersihan ini kerja-kerja pembersihan di dalam
bengkel dapat dipermudahkan dan kerja yang dilakukan di dalam bengkel menjadi lebih

lancar.

1.1  Pelantar pembersihan komponen berat

Pelantar pembersihan untuk mencuci bahagian atau komponen mekanikal di
sebut sebagai alat pembersihan yang terdiri di dalam gabungan yang boleh menerima
bahagian atau komponen untuk ditempatkannya di atas takungan untuk dicuci dengan
cecair pembersih. Pelantar pembersihan ini mempunyai satu pengaliran yang akan

mengalirkan cecair pencuci yang telah digunakan setelah melalui penapisan dan

seterusnya dialirkan semula secara kitaran untuk kegunaan pembersihan yang
berterusan. Kegunaan penapis adalah untuk memanjangkan penggunaan larutan pencuci

yang digunakan dengan lebih lama.

Kertas cadangan ini adalah untuk memberi cadangan tajuk bagi projek sarjana
muda yang mana tajuknya adalah untuk merekabentuk dan membina pelantar
pembersihan untuk komponen berat. Kegunaan pelantar ini adalah untuk menyediakan
satu tempat yang sesuai bagi melakukan kerja pembersihan setelah komponen daripada
kenderaan tersebut dipisahkan daripada sebarang kenderaan. Kerja pembersihan ini
perlu dilakukan pada setiap komponen setelah ianya dipisahkan bagi membersihkan
komponen-komponen tersebut dari kekotoran dan bendasing. Kerja pemisahan
komponen ini selalunya dilakukan adalah untuk menggantikan getah pengedap yang
terdapat pada enjin ataupun menukar komponen yang telah haus atau rosak.

Pelantar ini dilengkapkan dengan pam motor elektrik dan penapis yang menjadi
sebahagian daripada komponen utama dalam merekabentuk. Rangka pelantar ini
diperbuat daripada besi dan plat yang bahannya adalah terdiri daripada besi lembut.
Setelah melihat sendiri kerja-kerja pembersihan yang dilakukan di setiap bengkel yang
pernah dikunjungi, kerja—kerja pembersihan yang dilakukan setelah komponen
diceraikan adalah tidak profesional, lambat dan juga mencomotkan. Rekabentuk pelantar
yang dicadangkan ini adalah untuk mempermudah dan mempercepatkan lagi kerja
pembersihan tersebut dan nampak lebih profesional.

Pelantar pembersihan komponen berat adalah satu mesin yang menjadi pelantar
bagi mekanik untuk membersihkan komponen enjin yang telah diceraikan.
Keistimewaan mesin ini adalah kerana ia menjadi satu pelantar untuk melakukan kerja
pembersihan bagi membasuh komponen berat. Selain daripada itu, mesin ini mampu
mengitar dan menapis semula ejen pencuci yang digunakan untuk membasuh komponen
enjin. Struktur pelantar untuk mesin ini juga boleh diceraikan untuk memudahkan kerja-
kerja untuk tujuan pengangkutan. Mesin pelantar pembersihan ini menggunakan motor,

pam dan penapis sebagai asas operasi.

Gambarajah 1.1 : Pelantar pembersihan komponen berat di Tractors Malaysia

Berhad

1.2  Pernyataan masalah
“Merekabentuk dan membina pelantar pembersihan untuk komponen berat™

Projek yang dilakukan ini melibatkan proses merekabentuk dan membina mesin
pelantar pembersihan untuk komponen berat yang dibina untuk memudahkan lagi kerja-
kerja membaik pulih kenderaan yang dilakukan di bengkel. Selalunya semasa membaik
pulih kenderaan terdapat permasalahan di mana apabila enjin atau komponen kenderaan
yang telah diceraikan berada dalam keadaan kotor dan ianya perlu dibersihkan sebelum
boleh di pasang semula setelah menggantikan komponen yang rosak. Kebiasaannya
mekanik membuat kerja pembersihan komponen yang telah dipisahkan daripada
kenderaan dengan cara yang tidak sesuai di mana mereka menggunakan berus dan agen
pembersihan seperti minyak diesel, petrol, sabun dan sebagainya di dalam satu bekas

tanpa tempat yang sesuai untuk melakukan kerja pembersihan. Kerja pembersihan yang

dilakukan adalah tidak sesuai kerana tidak dilakukan pada tempat atau pelantar yang
sesuai untuk membersihkan bahagian atau komponen tersebut.

Langkah penyelesaian yang telah dibuat untuk menyelesaikan masalah ini adalah
dengan membuat satu pelantar yang menjadi tempat yang sesuai untuk melakukan kerja-
kerja pembersihan untuk komponen-komponen yang telah di ceraikan. Dengan adanya
pelantar ini kerja-kerja pembersihan akan menjadi lebih mudah dan dapat dipercepatkan
dan seterusnya dapat mempertingkatkan lagi produktiviti kerja di bengkel. Mesin
pelantar pembersihan ini adalah sesuai untuk digunakan pada mana-mana bengkel
kejuruteraan, bengkel kereta, motor dan juga bengkel untuk membaikpulih jentera berat.
lanya tidak sesuai untuk digunakan dibengkel yang mempunyai kawasan yang terhad.
Mesin pelantar pembersihan ini dihadkan pada bengkel kejuruteraan marin dan
kapalterbang kerana bahagian atau komponen daripada bengkel tersebut adalah lebih
besar dan tidak sesuai digunakan kerana melebihi had beban pada pelantar pembersihan
yang akan direkabentuk.

BAB 2

KAJIAN ILMIAH

2.1 Pendahuluan

Di dalam era baru dunia teknologi, penggunaan kajian ilmiah yang terdahulu
boleh memberi banyak kelebihan dan ianya amat berguna sekali kepada penyelidik di
dalam proses untuk menyiapkan tugasan berlandaskan fakta, maklumat dan
pembangunannya. Kajian ilmiah terdahulu ini boleh diklasifikasikan kepada beberapa
lapangan seperti buku teks, jurnal, buku panduan manual dan penerbitan laman web.
Antara kelebihan penggunaan kajian ilmiah terdahulu boleh digambarkan seperti
berikut:

» Maklumat asas yang telah dinilai oleh penyelidik terdahulu boleh digunakan
untuk mengukuhkan lagi penyelidik.

» Kesemua kajian ilmiah terdahulu ini akan mendedahkan pelajar kepada
penemuan terbaru yang mana berkait rapat dan boleh digunakan untuk

memajukan atau menyiapkan tugasan.

Dengan memanipulasi kajian ilmiah terdahulu, kesemua kerja yang berkait rapat boleh

dikumpul dan ianya boleh disatukan menjadi satu penulisan yang kukuh.

